
BOLALAR MUSIQA VA SANAT
MAKTABI O‘QUVCHILARIGA
CHANG CHOLG'USIDA
SHASHMAQOM KUYLARINI
O‘RGATISHNING PEDAGOGIK
YONDASHUVLARI

Toshpo'‘lotova Zulxumor Davlatboy qizi
Samargand davlat pedagogika instituti
“Musiga ta’limi va san’at” mutaxassisligi magistranti

Annotatsiya: Maqgolada bolalar musiga va san’at maktablari o‘quvchilariga chang cholg‘usida Shashmagom kuylarini
o‘rgatishning pedagogik yondashuvlari tahlil gilinib, milliy musiga merosini yosh avlodga yetkazishda samarali usullar,
o‘quvchilarning ijrochilik mahoratini rivojlantirish, ularning musiqiy tafakkurini shakllantirish hamda an’anaviy va zamonaviy
pedagogik texnologiyalardan foydalanish masalalari yoritilgan. Shuningdek, chang cholg‘usining o‘ziga xos xususiyatlari
va Shashmaqom kuylarini o‘zlashtirish jarayonida uchraydigan muammolar hamda ularni bartaraf etish yo'llari ko‘rsatib
berilgan.

chang cholg‘usi, Shashmagom, musiga ta’limi, pedagogik yondashuy, ijrochilik mahorati, milliy musiqa,
an’anaviy usullar, zamonaviy texnologiyalar, musiqiy tafakkur, o‘quv jarayoni.
Abstract: This article analyzes pedagogical approaches to teaching Shashmagom melodies on the chang instrument to
students of children’s music and art schools. In particular, it highlights effective methods of transmitting national musical
heritage to the younger generation, developing students’ performance skills, shaping their musical thinking, and applying
both traditional and modern pedagogical technologies. The article also discusses the specific features of the chang instru-
ment, the difficulties encountered in mastering Shashmagom melodies, and ways to overcome them.

chang instrument, Shashmaqom, music education, pedagogical approach, performance skills, national
music, traditional methods, modern technologies, musical thinking, educational process.
AHHOTauma: B gaHHON cTaTbe aHanuaupyloTcs neparorMveckue nopxogbl k obyyeHuto menoguam Lawmakoma Ha
WHCTPYMEHTE YaHT yYalLMXCa AETCKMX My3blKanbHbIX U LLIKOM UCKYCCTB. B YacTHOCTU, paccMaTpuBaroTcs aheKTUBHbIE
MeToAbl Mepegayy HauMOHanbHOrO My3blKarnbHOMO Hacneausi MOfoAOMY MOKOMEHUID, PasBUTME WCMONMHUTENbCKUX
HaBbIKOB y4alluxcsl, (hOPMUPOBAHME MX MY3blKanbHOMO MbILMEHUS, @ Takke NPUMEHEHUE TPaAWLUMOHHLIX U COBpe-
MEHHbIX Nefarornyecknx TexHornorni. Kpome Toro, ocBeLlaroTcs 0COBEHHOCTU MHCTPYMEHTA YaHr, TPYAHOCTM, BO3HMKA-
toLMe B mpoLecce ocBoeHust Menoauii LLlawmakoma, v Nyt X NpeofosneHust.

yaHr, LLlawimakom, My3bikanbHoe 0GpasoBaHmne, Neaarormiecknii Noaxomd, UCMOoNMHUTENbCKOE MacTep-
CTBO, HaLMOHasbHas My3blka, TPaANLIMOHHBIE METO/bI, COBPEMEHHbIE TEXHOMOMMN, My3biKarbHOE MbILLNIEHNE, YYEeOHbIV
npouecc.

Bugungi globallashuv sharoitida milliy madaniyat va san’atni asrab-avaylash hamda uni yosh avlodga
yetkazish dolzarb vazifalardan biri hisoblanadi. Aynigsa, o'zbek mumtoz musiqa merosining nodir namunasi
bo‘lgan Shashmagomni o‘rganish va uni amaliy ijro orqali yoshlar ongiga singdirish muhim ahamiyat kasb etadi.
Shu nuqgtai nazardan, bolalar musiga va san’at maktablarida ta’lim olayotgan o‘quvchilarga milliy cholg‘ular,
jumladan, chang cholg‘usida maqom kuylarini o‘rgatishning samarali pedagogik yondashuvlarini ishlab chigish
zarurati ortib bormoqda.

O‘zbekiston Respublikasida so‘nggi yillarda madaniyat va san’at sohasini rivojlantirish, yosh avlodni milliy
gadriyatlar ruhida tarbiyalash borasida keng ko‘lamli islohotlar amalga oshiriimoqda. Jumladan, Prezidentimiz
Shavkat Mirziyoyev tomonidan qabul gilingan bir qator garor va farmonlarda musiga ta’limini takomillashti-

rish, bolalar musiqga va san’at maktablari faoliyatini yanada rivojlantirish masalalariga alohida e’tibor garatilgan.
Xususan, “Madaniyat va san’at sohasini yanada rivojlantirish to‘g‘risida’gi ¥ farmon hamda “Bolalar musiqa va
san’at maktablari faoliyatini takomillashtirish chora-tadbirlari to‘g‘risida”gi ! qarorlar bu borada muhim huquqiy
asos bo'lib xizmat gilmoqda.

Mazkur hujjatlarda o‘quvchilarning ijodiy qobiliyatlarini rivojlantirish, milliy musiga merosini chuqur
o‘rganish, zamonaviy pedagogik texnologiyalarni joriy etish orqali ta’lim sifatini oshirish ustuvor vazifalar sifa-
tida belgilangan. Shu bois, chang cholg‘usida Shashmaqom kuylarini o‘rgatish jarayonini ilmiy-pedagogik
jihatdan asoslash, samarali metod va usullarni aniglash bugungi kunning muhim ilmiy-amaliy masalalaridan
biri hisoblanadi.

Magom san’atining nazariy asoslari gadimiy ilmiy manbalarga borib tagaladi. Jumladan, magom tushun-
chasi musiga tizimining asosiy elementi bo'lib, u lad, parda va usul birligiga asoslanadi. Bu borada magomlarning
tarixiy rivoji va shakllanishi hagida Baxrom Madrimov o'z tadqiqotlarida batafsil ma’lumot berib, ularning Sharq
musiga madaniyatidagi o‘rni beqgiyos ekanligini ta’kidlaydi 3.

Shashmagom esa maqom tizimining mukammal ko‘rinishi bo'lib, u o'z ichiga murakkab tuzilishga ega
bo‘lgan cholg‘u va ashula yo'llarini gamrab oladi. Mashhur sozanda va akademik Yunus Rajabiy tomonidan
notaga olingan “Shashmagom” to‘plami bu borada muhim manba hisoblanadi [". Ushbu asarda magom yo‘lla-
rining aniq tuzilishi, lad asoslari va ijro xususiyatlari ilmiy asosda yoritilgan.

Chang cholg‘usi esa magom ijrochiligida muhim o'rin tutuvchi cholg‘ulardan biridir. Sirojiddin Begmatov va
Murod Matyoqubov o‘zlarining “O‘zbek an’anaviy cholg‘ulari” asarida chang cholg‘usining tuzilishi, ijro texnikasi
va tarixiy rivoji hagida batafsil ma’lumot beradilar "°. Ularning ta’kidlashicha, chang cholg‘usi o‘zining keng
diapazoni va boy tembri bilan magom kuylarini mukammal ifodalash imkonini beradi.

Shuningdek, magom san’atining jahon miqyosidagi ahamiyati ham alohida e’tiborga loyigdir. Tadgigotchi
Shavkat Raximov o0z ishlarida Shashmagomni nafagat milliy, balki jahon musiga madaniyatining nodir namu-
nasi sifatida baholaydi ['2. Bu esa uni yosh avlodga o‘rgatish zaruratini yanada kuchaytiradi.

Zamonaviy huquqiy asoslar ham ushbu yo‘nalishni qo‘llab-quvvatlaydi. Jumladan, 2021-yildagi “Madaniy
faoliyat va madaniyat tashkilotlari to‘g‘risida”gi Qonunda milliy madaniyatni rivojlantirish va uni yoshlar ongiga
singdirish ustuvor vazifa sifatida belgilangan ®l. Shuningdek, “O‘zbekiston — 2030” strategiyasida ham madaniyat
va san’at sohasini rivojlantirish, yosh iste’dodlarni qo‘llab-quvvatlash masalalari alohida o‘rin egallaydi ..

Yuqoridagi ilmiy va me’yoriy manbalarga tayangan holda aytish mumkinki, bolalar musiga va san’at
maktablarida chang cholg‘usida Shashmaqom kuylarini o‘rgatish kompleks yondashuvni talab qiladi. Bu
jarayonda tarixiy meros, nazariy bilim, amaliy ijrochilik va zamonaviy pedagogik texnologiyalar uyg‘un holda
go'‘llanilgandagina yuqori natijalarga erishish mumekin.

Magom tushunchasi Sharq musiga madaniyatining eng muhim nazariy va amaliy asoslaridan biri hisobla-
nadi. “Magom” atamasi arabcha so'z bo‘lib, “istigomat o‘rin”, “turar joy” ma’nolarini bildiradi ['s). Musiqiy ifoda
sifatida esa u tovush pardalari, ya’ni kuy va ashulalarda tovushlarning joylashuv tizimini anglatadi. Shu jihatdan
maqgom - ma’lum lad asosiga tayangan, muayyan pardalardan boshlanadigan hamda o‘ziga xos shakl va
gonuniyatlarga ega bo‘lgan kuy va ashulalar majmuasidir ..

Maqgom san’ati juda gadimiy tarixga ega bo'lib, u IX—X asrlarda Yaqin va O‘rta Sharg hududlarida shakllanib,
rivoj topgan. Bu jarayonda Safiuddin al-Urmaviy, Qutbiddin Sheroziy, Abdurahmon Jomiy, Abdulqodir Marog‘iy
kabi mutafakkir olimlarning ilmiy merosi muhim o'rin tutadi. Ularning asarlarida maqom tizimi nazariy jihatdan
asoslab berilgan bo'lib, “Duvozdax magom” - o‘n ikki magom tizimi shakllangan. Mazkur tizim 12 magom,
6 ovoza, 24 sho'ba va boshqa tarkibiy gismlardan iborat murakkab musiqiy tuzilmani o'z ichiga olgan 4.

XVII asrdan boshlab mazkur tizim asta-sekin o‘zgarib, uning negizida mahalliy musiqa maktablari shakl-
lana boshladi. Natijada XVIII asr o‘rtalariga kelib, Buxoro madaniy muhitida Shashmagom mukammal tizim
sifatida qaror topdi. Shashmaqom oltita asosiy magqomdan - Buzruk, Rost, Navo, Dugoh, Segoh va Irogdan
iborat bo'lib, u 250 dan ortiq kuy va ashula namunalarini o'z ichiga oladi. Har bir maqom ikki yirik bo‘limdan
tashkil topgan: cholg‘u bo‘limi - “Mushkilot” va ashula bo‘limi - “Nasr”.

Shashmagomning cholg‘u bo‘limi aynigsa murakkab tuzilishga ega bo‘lib, unda tasnif, tarje’, gardun,
muhammas va sagqil kabi asosiy gismlar mavjud. Ushbu kuy yo‘llari o'zining murakkab ritmik va lad xususiyatlari
bilan ajralib turadi. Shu bois ularni o‘quvchilarga o‘rgatishda maxsus metodik yondashuv zarur bo‘ladi.

Bolalar musiga va san’at maktablarida chang cholg‘usida Shashmaqom kuylarini o‘rgatish jarayoni bir
necha muhim pedagogik tamoyillarga asoslanadi.

Avvalo, ta’lim jarayonida izchillik va bosgichma-bosqichlik prinsipi muhim ahamiyatga ega. O‘quvchilar
dastlab oddiy kuylar va lad tizimlari bilan tanishtirilib, keyinchalik murakkab maqom yo‘llariga o‘tiladi. Bu jara-
yonda o‘quvchilarning yosh xususiyatlari, musiqgiy eshitish gobiliyati va texnik tayyorgarligi inobatga olinadi.

Ikkinchidan, amaliy ijrochilik bilan nazariy bilimlarning uyg‘unligi ta’'minlanishi lozim. Ya’ni o‘quvchilar
maqomning lad tuzilishi, usul (ritm) tizimi, shakliy xususiyatlari hagida nazariy bilimga ega bo‘lishi bilan birga,
ularni amalda cholg‘uda ifodalay olishi zarur. Bu esa ularning musiqiy tafakkurini rivojlantirishga xizmat qiladi.

Uchinchidan, an’anaviy ustoz-shogird uslubidan samarali foydalanish muhimdir. Magom san’ati asrlar
davomida aynan shu yo'l bilan avloddan-avliodga o‘tib kelgan. Shu sababli o‘gituvchi nafagat bilim beruvchi,
balki ijro namunasi ko‘rsatuvchi ustoz sifatida ham faoliyat yuritishi lozim.

To'rtinchidan, zamonaviy pedagogik texnologiyalarni qo‘llash orqali ta’lim samaradorligini oshirish mumkin.
Audio va video yozuvlar, interaktiv dars usullari, individual va guruh mashg‘ulotlari orgali o‘quvchilarning qizi-
gishini oshirish hamda murakkab magom yollarini osonroq o‘zlashtirishga erishiladi.

Chang cholg‘usi imkoniyatlari ham Shashmagomni o‘rgatishda alohida ahamiyat kasb etadi. Uning keng
diapazoni va tembr boyligi magom kuylarining nozik ohanglarini ifodalash imkonini beradi. Shu bois o‘quvchi-
larga texnik mashglar bilan bir gatorda, ifodaviylik, dinamika va badiiy talqgin ustida ishlash ham o‘rgatilishi zarur.

“Chang” - ko‘p torli tirnama cholg‘u asbobi. O‘zbekistonda ishlatiladigan zamonaviy chang turi trapet-
siya shaklidadir. Chang tayoqchalar bilan urib chalinadi ['. Chang - o‘zbek xalgining gadimiy va o'ziga xos
cholg‘ularidan biri bo‘lib, u Shashmagom ijrochiligida muhim o‘rin egallaydi. Ushbu cholg‘'u Sharqg xalglari
musiga madaniyatida keng targalgan bo'lib, uning ildizlari gadimgi davrlarga borib tagaladi. Chang nafaqgat
o'zbek, balki tojik, uyg‘ur, eron va boshqga Sharq xalglari musiqa amaliyotida ham uchraydi.

Chang cholg‘usi trapetsiya (yassi to‘rtburchak) shaklida bo'lib, uning ustiga ko‘plab torlar tortilgan bo‘ladi.
Torlar maxsus kichik “cho‘pcha’lar yordamida urib chalinadi. Shu jihati bilan chang boshqa torli cholg‘ulardan
farq qiladi. Uning tovushi jarangdor, mayin va boy tembrga ega bo‘lib, murakkab kuylarni ifodalash imkonini
beradi.

Chang cholg‘usining tuzilishi bir necha asosiy gismlardan iborat: rezonator qutisi (korpus), torlar, tirgaklar
va sozlash mexanizmlari. Har bir tor ma’lum bir parda (nota)ga moslab sozlanadi. Bu esa magom kuylarining
lad tizimini aniq ifodalash imkonini beradi. Chang cholg‘usining diapazoni keng bo'lib, u past, o‘rta va yuqori
registrlarda erkin ijro etish imkonini beradi.

Tarixiy manbalarga ko‘ra, chang cholg‘usi gadimdan saroy musiga ansambllarida va xalq orasida keng
go'‘llanilgan. Aynigsa, magom ijrochiligida u yetakchi cholg‘ulardan biri sifatida shakllangan. An’anaviy ravishda
maqgom ansambllarida tanbur, doira bilan bir gatorda chang ham muhim rol o‘ynagan.

Pedagogik nugtai nazardan qaraganda, chang cholg‘usida ijro etish o‘quvchilardan yuqori darajadagi
koordinatsiya, eshitish qobiliyati va texnik mahoratni talab qiladi. ljro jarayonida ikkala qo‘Ining uyg‘un hara-
kati, zarbning anigligi va tezligi muhim ahamiyatga ega. Shu bois boshlang‘ich bosqgichda o‘quvchilarga oddiy
mashgqlar, torlarni to‘g‘ri urish texnikasi va ritmik hisni rivojlantirishga qaratilgan topshiriglar beriladi.

Chang cholg‘usining yana bir muhim xususiyati — uning ifodaviy imkoniyatlarining kengligidir. U orqali
nafaqat oddiy kuylar, balki murakkab Shashmaqom yo‘llari ham nozik ohanglar bilan ijro etilishi mumkin. Dina-
mika — baland-pastlik, temp o‘zgarishlari, zarb usullari orqali ijrochi kuy mazmunini chuqur ochib bera oladi.

Chang cholg‘usi o‘zining boy tarixiy ildizlari, murakkab tuzilishi va keng ijro imkoniyatlari bilan o‘zbek milliy
musiga san’atining ajralmas gismi hisoblanadi. Uni o‘rganish va o‘rgatish jarayoni esa o‘quvchilarning musiqiy
didi, texnik mahorati va milliy qadriyatlarga bo‘lgan hurmatini shakllantirishda muhim ahamiyat kasb etadi.

Bolalar musiga va san’at maktablarida o‘quvchilarga Shashmagom kuylarini chang cholg‘usida o‘rgatish
o'ziga xos murakkab va ko‘p girrali pedagogik jarayon hisoblanadi. Ushbu jarayon nafaqat ijrochilik ko‘nikmala-
rini shakllantirish, balki o‘quvchilarda milliy musiqiy tafakkur va ijodiy yondashuvni rivojlantirishni ham nazarda
tutadi. Shu bois bu borada ilmiy asoslangan, izchil va samarali pedagogik yondashuvlarni qo‘llash muhim
ahamiyat kasb etadi.

Misol sifatida, o‘quvchiga “Navo” magomining oddiy kuy yo'li o‘rgatilayotganda dastlab sekin tempda texnik
to'g‘rilik ustida ishlanadi, so‘ngra asta-sekin tezlik oshirilib, ifodaviylik elementlari go‘shiladi. Shu tarzda o‘quv-
chi nafaqat kuy chalishni, balki uni his etib ijro etishni o‘rganadi.

Bolalar musiga va san’at maktablarida chang cholg‘usida Shashmagom kuylarini o‘rgatish ko‘p qirrali
pedagogik yondashuvlarga asoslanadi. Ushbu yondashuvlarning uyg‘un qgo‘llanilishi o‘quvchilarning ijrochilik
mahoratini oshirish, milliy musiga merosiga hurmat ruhida tarbiyalash va ularning ijodiy salohiyatini rivojlanti-
rishda muhim omil bo‘lib xizmat qgiladi. Chang cholg‘usida Shashmagom kuylarini o‘rgatish murakkab, ammo
samarali pedagogik yondashuvlarni talab etadigan jarayon bo‘lib, u o‘quvchilarning nafaqat ijrochilik mahora-
tini, balki milliy musiqiy tafakkurini ham rivojlantirishga xizmat qiladi.

ma’sul. Tahririyat fikri har vagt ham mualliflar fikriga mos kelamasligi mumkin. Tahririyatga
yuborilgan materiallar gaytarilmaydi.

“Maktabgacha va maktab ta’limi” jurnali 26.09.2023-yildan
O‘zbekiston Respublikasi Prezidenti Adminstratsiyasi huzuridagi
Axborot va ommaviy kommunikatsiyalar agentligi tomonidan
NeC-5669363 reyestr ragami tartibi bo‘yicha ro‘yxatdan o‘tkazilgan.
Litsenziya ragami: Ne 136361.

Manzilimiz: Toshkent shahar, Yunusobod tumani
19-mavze, 17-uy.



